
Savalimmiuni, Kalaallit Nunaanni Islandimilu Naalakkersuisut issittumi suliassaqarfiit 

pillugit suleqatigiinnissamik Nunat Avannarliit Killiit Siunnersuisoqatigiiffiannit 

kaammattorneqarput – tassani Naalakkersuisut issittoq pillugu akisussaaffillit, 

ikinnerpaamik ukiumut ataasiarlutik naapittassallutik – tamatumani: - Nunat Avannarliit 

Killiit Issittumi soqutigisaannik nukittorsaallutillu ataqatigiissaarisassasut - Issittumi 

allanngoriartortoqarneranut atatillugu atlantikup avannaata isiginiarneqarnissaa 

sulissutigissagaat - Issittumi allanngoriartornermut atatillugu nunani avannarlerni killerni 

imaani, pinngortitami, kiisalu inuit inuussutissarsiornerlu eqqarsaatigalugit 

piujuaannartitsinermik tunngaveqarluni iluarsiissutissanik nassaarniarlutik 

sulissutiginnissasut - Nunat Avannarliit Killiit Siunnersuisoqatigiiffiannut 

ataqatigiissaakkamik paasissutissiisarlutik – matumani aamma Nunat Avannarliit 

Siunnersuisoqatigiiffianni Issittumi suliassaqarfiit pillugit suleqatigiissitamut – Issittumi 

suliassaqarfiit kiisalu Issittoq pillugu Siunnersuisoqatigiit eqqarsaatigalugit nunat avannarliit 

killiit naalakkersuisuisa kissaataannut tunngatillugu.  

(Aallartitat siulittaasuat Pipaluk Lynge-Rasmussen) 

 

Siullermeernera 

Nunat Avannarliit Killiit Siunnersuisoqatigiiffianni aallartitat siulittaasuat Pipaluk Lynge-

Rasmussen qujanaq kaammattuummut. 

Nunat avannarliit killiit Siunnersuisooqatigiit innersuutaat nr 2/2020 nunat avannarliit killiit 

pingasuusut naalakkersuisuisa issittoq pillugu suliassaqarfinnut suleqatigiinnissaannut – taakkua 

ataaniillutik issittoq pillugu suliassanut ministerit akisussaasuusut minnerpaamik ukiumut 

ataasiarlutik ataatsimiittarnissaannut kaammattuummut naatsumik Naleqqamiit oqaatigissavarput 

Naalakkersuisut inassuteqaataat siunnersuutip itigartinneqarnissaa Naleqqamit taperseratsigu.  


